
ЎҚИТУВЧИЛАРНИНГ МАҚСАДГА ЙЎНАЛТИРИЛГАН ШАХСИЙ  УЗЛУКСИЗ МАЛАКА ОШИРИШИ РЕЖАСИНИНГ ЗАМОНАВИЙ ШАКЛИ
Ҳозирги даврдаги ахборат кўламининг кенглиги ва тезкорлиги ўқитувчилардан ҳар куни, хар соатда ўз малакасини  оширишни талаб этиш билан бирга, узлуксиз таълимнинг таркибий қисми бўлган кадрлар малакасини  оширишнинг узлуксизлигини таъминлашни ўқитувчилар ўз малакаларини узлуксиз равишда чуқурлаштириши ҳамда янгилашини давр талаб этмоыда.

Олий ва ўрта махсус таълим вазирлиги ва ўрта махсус таълими марказида, халқ таълими вазирлигида кадрларнинг касбий билимлари, маҳорати ва кўникмаларини мунтазам равишда чуқурлаштириш ва янгиликга ундайдиган ҳамда меҳнат бозори, шахс, давлат ва жамият эҳтиёжларини ҳисобга олган ҳолда таълим хизматлари бозорининг шаклланишига мос малака ошириш ва қайта тайёрлаш тизимини янада мустаҳкамлашга  алоҳида эътибор берилмоқда. Малака ошириш режасини ишлаб чиқаришда ўқитувчиларнинг индивидуал билим ва малакаларини  ҳисобга олган ҳолда тузиш мақсадга мувофиқдир.

Мақсадга йўналтирилган шахсий узлуксиз малака оширишнинг асосий мақсади кадрларнинг касбий билимлари, маҳорат ва кўникмаларини мунтазам равишда чуқурлаштириш ва янгилаш, меҳнат бозори, шахс, давлат ва жамият эҳтиёжларини ҳисобга олган ҳолда мутахассисларни ҳаракатчанлик билан назарий билимларини амалиётга қўллай олишларини яратишдан иборатлиги педагогик адабиётларда белгилаб берилган. Бу қўйилган мақсадга эришиш учун ҳар бир ўқитувчидан қуйидагиларни эгаллаб олишлари талаб қилинади.

· педагогик технология асосларини эгаллаш ва ўқув жараёнида фойдалана олиш малакасига эга бўлиши;

· ахбарот технологияларини тўла эгаллаши ва ўқув жараёнида фойдаланиши;

· лотин ёзувини мукаммал билиши;

· ўзининг педагогик қобилияти ва маҳоратини узлуксиз равишда ошириб бориши;

· ҳар кунги ижтимоий ўзгаришлардан хабардорлиги;

· ет тилларини ўрганиши;

· электрон дарслик ярата олиш малакасини ошириш;

· меъёрий ҳужжатларни расмийлаштира олиш қобилиятига эга бўлиши;

· ўз мутахассислик фани бўйича дарслик, ўқув-услубий қўлланмалар, ЎУМ, тарқатма материаллар ва слайдлар ярата олиш малакасини ошириш;

· Маънавий камолатнинг энг юқори даражасида бўлиши лозим.

Қўйилган мақсадга эришиш учун ҳар бир ўқитувчи қуйидаги йўналишлар бўйича ўз малакасини узлуксиз равишда ошириб боришлари лозим.

1. Ўқув-методик йўналишда:

· ДТСлари талабини,  таълим йўналишлари бўйича меъёрий талаблар, ўқув режалари ва дастурларини ўрганиши;

· педагогик технология асосларини ўрганиши;

· электрон дарсликлар, ўқув ва услубий қўлланмалар, ЎУМ тайёрлаш методикасини ўрганиши;

· фанларни масофавий ўқитиш методикасини ўрганиши;

· лотин ёзувига асосланган ўзбек алифбосини ўрганиши;

· компьютер саводхонлик даражасини ошириши;

· педагогик-психологик адабиётларни узлуксиз ўрганиб бориши;

3. Илмий фаолият йўналишида:

· илмий фаолият асосида иш олиб бориши;

· илмий (услубий) мақолалар эълон қилиши;

· илмий грантлар бўйича иш олиб бориши;

4. Маънавий камолот даражасини ривожлантиришда:

· ўзида комилликка интилиш туйғуларини тарбиялаш;

· вақтли матбуот билан доимий танишиб бориш;

· янги бадиий адабиётлардан хабардор бўлиш;

· одоб, аҳлоқ, маънавий-маърифий  муомила  маданияти масалаларини чуқур ўрганиш;

· директив ҳужжатларни ўрганиш;

· маънавий-маърифий йўналиш бўйича талаблар орасида олиб борилаётган ишларни такомиллаштириш, унинг янги ноанъанавий йўлларини қидириб  топиш.

Қўйилган мақсадни амалга ошириш учун:

· Ҳар бир малака ошириш курсини 10-15 кунга келтириш кифоя қилади (2х2 схемадан фойдаланиш зарур).

· Малака ошириш масканларини моддий техник базасини ва тингловчиларни яшаш шароитларини янада яхшилаш зарур;

· Тингловчиларга дарс берувчи профессор-ўқитувчилар энг илғор, энг билимдон катта тажрибага эга, замон талабига жавоб бераоладиган даражада бўлиши лозим;

· Ҳар бир малака оширувчи ўз билим доирасини узлуксиз тизимли равишда мустақил ошириб бориши ва  бу билимлардан ўқув жараёнида фойдаланиши лозим.

Хулоса қилиб айтганда, агар ҳар бир ўқитувчи юқоридагиларни амалга ошириш қуйидаги натижаларга тўлиқ эриша олади: 

1. Хар бир дарсни педагогик технологияларни қўллаб, АКТдан  фойдаланиб ўта олади ва дарсни самарадорлигига талабалар билимини чуқурлаштиришга эришади.

2. Компьютердан фойдаланиб дарс ўтиш малакасига эга бўлади ва шу дарсга тегишли интернетдан материаллар олиб, дарсда фойдалана олади.
3. Ўқув-услубий мажмуа ва электрон дарслик яра олиш малакасига эга бўла олади. 

4. Мутахассислиги бўйича билимини интернет материаллари билан бойитиб боради.

5. Илмий (услубий) мақолалар  ёзиш кўникмаси  ҳосил бўлади ва  малакаси шаклланади.

6. Дарс самарадорлиги ва сифати янада ошади, талабаларга мустаҳкам билим бера олади.

7. Таълим соҳасида бўлаётган ўзгаришлар билим доимий равиш ўз билимини хар томонлама бойитиб бора олади.  

